
ashrayAShTakam

ಆಶ್ರಯಾಷ್ಟಕಂ

ಗಿರಿಚರಂ ಕರುಣಾಮೃತಸಾಗರಂ
ಪರಿಚರಂ ಪರಮಂ ಮೃಗಯಾಪರಂ .

ಸುರುಚಿರಂ ಸುಚರಾಚರಗೋಚರಂ
ಹರಿಹರಾತ್ಮಜಮೀಶ್ವರಮಾಶ್ರಯೇ .. 1..

ಪ್ರಣತಸಂಚಯಚಿಂತಿತ ಕಲ್ಪಕಂ
ಪ್ರಣತಮಾದಿಗುರುಂ ಸುರಶಿಲ್ಪಕಂ .

ಪ್ರಣವರಂಜಿತ ಮಂಜುಲತಲ್ಪಕಂ
ಹರಿಹರಾತ್ಮಜಮೀಶ್ವರಮಾಶ್ರಯೇ .. 2..

ಅರಿಸರೋರುಹಶಂಖಗದಾಧರಂ
ಪರಿಘಮುದ್ಗರಬಾಣಧನುರ್ಧರಂ .

ಕ್ಷುರಿಕ ತೋಮರ ಶಕ್ತಿಲಸತ್ಕರಂ
ಹರಿಹರಾತ್ಮಜಮೀಶ್ವರಮಾಶ್ರಯೇ .. 3..

ವಿಮಲಮಾನಸ ಸಾರಸಭಾಸ್ಕರಂ
ವಿಪುಲವೇತ್ರಧರಂ ಪ್ರಯಶಸ್ಕರಂ .

ವಿಮತಖಂಡನ ಚಂಡಧನುಷ್ಕರಂ
ಹರಿಹರಾತ್ಮಜಮೀಶ್ವರಮಾಶ್ರಯೇ .. 4..

ಸಕಲಲೋಕ ನಮಸ್ಕೃತ ಪಾದುಕಂ
ಸಕೃದುಪಾಸಕ ಸಜ್ಜನಮೋದಕಂ .

ಸುಕೃತಭಕ್ತಜನಾವನ ದೀಕ್ಷಕಂ
ಹರಿಹರಾತ್ಮಜಮೀಶ್ವರಮಾಶ್ರಯೇ .. 5..

ಶರಣಕೀರ್ತನ ಭಕ್ತಪರಾಯಣಂ
ಚರಣವಾರಿಧರಾತ್ಮರಸಾಯನಂ .

ವರಕರಾತ್ತವಿಭೂತಿ ವಿಭೂಷಣಂ
ಹರಿಹರಾತ್ಮಜಮೀಶ್ವರಮಾಶ್ರಯೇ .. 6..

ಮೃಗಮದಾಂಗಿತ ಸತ್ತಿಲಕೋಜ್ವಲಂ
ಮೃಗಗಣಾಕಲಿತಂ ಮೃಗಯಾಕುಲಂ .

ಮೃಗವರಾಸನಮದ್ಭುತ ದರ್ಶನಂ
ಹರಿಹರಾತ್ಮಜಮೀಶ್ವರಮಾಶ್ರಯೇ .. 7..

ಗುರುವರಂ ಕರುಣಾಮೃತ ಲೋಚನಂ
ನಿರುಪಮಂ ನಿಖಿಲಾಮಯಮೋಚನಂ .

ಪುರುಸುಖಪ್ರದಮಾತ್ಮನಿದರ್ಶನಂ
ಹರಿಹರಾತ್ಮಜಮೀಶ್ವರಮಾಶ್ರಯೇ .. 8..

ಇತಿ ಆಶ್ರಯಾಷ್ಟಕಂ ಸಂಪೂರ್ಣಂ ..

